
Enformaziuns y Comunicaziuns

Sce chisc scuta,
sarál les peres co scraia!

Dal Vagnele dô San Luca
32I dui é piês ia y á ciafé döt desch’al 

ti â dit. 33Canch’ai á destaché le polerin, 
ti á i patruns dit: Ciodi destachëise pa 
le müsc? 34Ai ti á rospognü: Le Signur 
l’adora. 35Spo ái condüt le müsc jonn 
da Gejú, á motü sü guanc sön le tier y 
á daidé sö Gejú. 36Dertan ch’al raitâ 
ennant, destenea i discepui sü guanc 
ia por strada. 37Canch’al ea roé tal post 
olache le tru vá dla Munt dal Orí jöpert, 
á düc i discepui motü man dla ligrëza 
da laldé dadalt Idio por dötes les operes 
miracoloses ch’ai â odü. 38Ai scraiâ: 
Benedí sides le re co vën tal ennom 
dal Signur. Pêsc tal cí y gloria sö alalt! 
39Danló ti á scraié pormez valgügn farisêi 
fora dla meja: Maester, mët da scuté tü 
discepui! 40Al á rospognü: I ves diji: Sce 
chisc scuta, sarál les peres co scraia.

Parora dal Signur. -
Lalt a te, Gejú Crist!

Vire la Carsëma....   Impuls dla Unité Pastorala

Domëgna dal Orí: Vagnele dô San Luca 19, 28-40
Ciodi...? Le Signur l’adora.
IMPULS: Se afidunse deplën tal Signur, por odëi le bel da vire la fede? I toli 
pert ales funziuns dla Edema Santa

Unité Pastorala: Sö Oies él la poscibilité da s’encunté, se baié fora, se pissé, vigne 
vëndres dales 16:30 ales 18:00. Ai 19 d’aorí sarál a desposiziun Pater Franz Senfter.

Ministronc: Cöstes é les proes dai ministronc por l’Edema Santa. Por la Jöbia Santa 
éres en chël dé ales 16:00; por le Vëndres Sanc éres en chël dé ales 10:00, por la 
Sabeda Santa éres en chël dé ales 16:00. Dötes les proes é te dlijia.

Pissia dai scolari: Cöst’edema vëgnel tigní les pissies dai scolari. Por i scolari dla 
mesana él en lönesc ai 15 d’aorí ales 14:30 te dlijia, por chi dla elementara él en 
dédôlönesc ai 16 d’aorí ales 14:30, dagnora te dlijia. Düc é bel enviês.

Staziuns dla Scora: En dédemesaledema ales 11:45 vëgnel perié te dlijia Les 
Staziuns dla scora elementara.

Velia dla Jöbia Santa - Jogn: Le Grup Decanal Val Badia adöm con düc i grups dai 
jogn dla Val Badia, enviëia düc canc ala Velia de Pasca, en Jöbia Santa ai 18 d’aorí 
ales 22:00, te dlijia da Oies.

Mostra en segno de to amur: La ”Südtiroler Krebshilfe” mët da jí en Pasca dô 
la gran mëssa l’aziun ”Na resa por la vita - daidé por daidé”. Por Osc sëgno de 
solidarieté Ves dijunse belo danfora bel iolan y Ves aodun na Bona Pasca!

KVW Mareo: Le KVW organisëia n iade da jí a pé dal Karersee a Maria Weissenstein, 
ai 1. de má. An pëia ia cole bus ales 6:30 da plaza dal Cone demez, ales 6:40 a 
Longega. Ales 16:00 él spo mëssa a Weissenstein y por les 18:00 ván a cëna tal 
Brunnerhof a Tlüses. Prëibel s’anunzié pa Hartmann al 345/7274593 anter i 29 d’aorí.

Marcé: La Uniun dai Ëi da Longiarü fej n marcé de patüc de secunda man por mituns, 
la domëgna ai 28 d’aorí dales 9:00 ales 15:30 te palestra a Longiarü. Chi co á val’ da 
vëne, pó se prenoté al 340/3242376 (18:00 - 21:00) o al 380/5145840 (10:00 - 13:00) 
anter i 20 d’aorí. Düc é bel enviês.

Comun: Le Comun de Mareo lascia alessëi che le zënter de reziclaje ta Ciamaor 
sará slüt en Vëndres Sanc ai 19 d’aorí y en dédemesaledema ai 1. de má.

Mostra: Cina ai 19 d’aorí él da odëi te salf dla Raika la mostra de dessëns facdai 
scolari dal comun de Mareo, por le 49. concurs internazional de dessën Raiffeisen, 
sot al titul ”La musiga emozionëia”. Orars: lön - vën dales 14:25 ales 16:15.

Ciasa de Palsa: La Ciasa de Palsa da San Martin chir: 2 infermieres profescionales 
a tomp plën y/o parzial; 2 operadësses sozioassistenziales a tomp plën y/o parzial; 2 
operadësses soziosanitares a tomp plën y/o parzial; 1 na educadëssa soziala a tomp 
plën. Pa düc i posć ôl ester le bi/trilinguism. Enformaziuns ciafun al 0474/524786.




